
IDENTIFICACIÓN DA IDENTIDADE 

HISTORIA 

 
A Asociación Raiolas-Lugo é unha asociación sen ánimo de lucro constituída no ano 

2000 como unha asociación de pais e nais de persoas con Trastorno do Espectro Autista 

(TEA) ou Trastornos da Comunicación Social (TCS) e polas propias persoas con TEA ou 

TCS. 

Constitúese na cidade de Lugo o 29 de abril do ano 2000 tal e como consta na acta 

fundacional, presentouse como Asociación o día 30 de abril. Posteriormente, elabóranse 

os estatutos, que foron presentados na Consellería da Presidencia con data de rexistro 

de entrada do 18 de maio de 2000. 

A sede social está na cidade de Lugo e o seu ámbito de actuación abarca a totalidade da 

provincia lucense. 

Ata o ano 2002, coa falta de servizos na provincia de Lugo, as familias estiveron 

obrigadas a desprazarse fóra dela. Dende aquel momento, o obxectivo principal foi por 

en marcha una entidade de apoio especializado para persoas con TEA da provincia, hoxe 

convertido nun servizo de avaliación e diagnóstico, servizo psicopedagóxico, de 

logopedia, de terapia ocupacional, englobando sempre ao servizo de apoio familiar. 

Poden ser socios da asociación os pais/nais ou titores legais de persoas con TEA ou TCS 

(socios numerarios) e calquera persoa ou entidade que desexe colaborar (socios 

colaboradores). Actualmente e tras o cambio nos estatutos da asociación, levados a 

cabo na asemblea anual de socios do día 18 de marzo de 2017, tamén poden ser socios 

numerarios as propias persoas con TEA que sexan maiores de 18 anos. 

MISIÓN 

 
A misión da Asociación é mellorar a calidade de vida e a rede de servizos para as persoas 

con TEA ou TCS e as súas familias, buscando a plena inclusión familiar e social, 

procurando: 

- A sensibilización da sociedade e dos profesionais do campo educativo, sanitario e 

social, sobre a dimensión e impacto socio-familiar das persoas conTEA. 

- Facilitar o acceso das familias á rede social, á información, á orientación e ao 

asesoramento de todos os aspectos relacionados co TEA. 

- Promover recursos que favorezan a autonomía persoal e funcional daspersoas con 

TEA e as súas familias. 

- Apoiar e axudar ás familias. 

- Facilitar o encontro e intercambio de experiencias entre as familias. 

- Difundir a necesidade dun diagnóstico preciso para unha mellor intervención. 

- Que as familias se sintan parte da asociación, que a fagan súa, que sexan 

partícipes da mesma. 

VISIÓN 

 
A Asociación Raiolas Lugo quere ser unha entidade capaz de responder con eficacia ás 

necesidades cambiantes das persoas con TEA e das súas familias, así coma ser un 

referente na provincia de Lugo na atención das persoas con TEA e dos seus familiares. 

VALORES 

 
 Dereito a ser diferentes (non se trata de ter dereito a ser iguais, senón de ter igual 

dereito a ser diferentes). 

 Compromiso (implicación de todas as persoas que forman parte da Asociación). 

 Calidade (mellora continua no servizo). 
 

ESTRUTURA ORGANIZATIVA 

ASAMBLEA XERAL DE 
SOCIOS/AS 

XUNTA DIRECTIVA 

EQUIPO TÉCNICO 

A Asemblea Xeral está formada por tódalas familias socias e representa o máximo 

órgano de goberno da Asociación. A asemblea reúnese cunha periodicidade anual, e de 

forma excepcional cando a Xunta Directiva considera necesario. 

A Xunta Directiva é o órgano de representación que xestiona e representa de xeito 

altruísta os intereses da asociación, dacordo coas disposicións e directrices establecidas 

pola Asemblea Xeral. Elíxese mediante asembleas xerais polos socios da entidade. 

O seu obxectivo é garantir o bo funcionamento da Asociación en tódolos aspectos. Por 

si mesma, e a través de reunións periódicas co equipo técnico, realízase a labor directiva 

en prol da adquisición e consolidación de accións encamiñadas a conseguir os obxectivos 

e actividades da asociación. 

En cada demanda formulada por posibles novos usuarios da entidade, a Xunta Directiva 

de Raiolas Lugo, concerta unha reunión coa familia e/ou usuarios adultos que cumpren 

previamente os requisitos para formar parte da Asociación. Nesta primeira reunión, 

pretende achegarse toda a información á familia interesada ao respecto do 

funcionamento e réxime de regulamento propios da institución así como dar resposta a 

tódalas dúbidas que poidan xurdir sobre os programas e proxectos que se desenvolven 

na Asociación. Este paso, previo á alta formal dos novos socios e/ou usuarios/as, ten 

como finalidade servir de parapeto ás posibles dificultades e medos aos que se poidan 

enfrontar as familias que comezan a súa andaina no marco dos servizos específicos 

destinados á atención das persoas con TEA e/ou TCS. 

A Xunta directiva durante o ano 2023 compúxose por: 
 

JUAN GONZÁLEZ DÍAZ ROUCO       Mª INÉS FLORES LOZANO MÓNICA VÁZQUEZ FANDIÑO 

CARMEN Mª LOMBA GÓMEZ JAVIER LUACES MAIRA 

  
 
 
 

O Equipo técnico da Asociación Raiolas conta con profesionais de recoñecido prestixio 

no campo do TEA. 

VOGAL VOGAL 

SECRETARÍA PRESIDENCIA TESORERÍA 

O seu cometido é proporcionar ás persoas e as súas familias: 

 

 Pautas de orientación. 

 Desenvolvemento de habilidades de conduta, sociais e comunicativas. 

 Habilidades para o xogo. 

 Habilidades para conseguir a máxima autonomía. 

 Desenvolvemento de habilidades académicas e seguemento escolar. 

 Ocio e outras actividades. 

En canto ás familias o equipo técnico outórgalles, coa finalidade de conseguir unha 

melloría na calidade de vida das persoas con TEA: 

 Pautas de orientación. 

 Servizos de apoio. 

 Información e formación. 

O persoal laboral contratado durante o ano 2023 foi: 
 

 

TERAPEUTAS 
OCUPACIONAIS 

• Javier Díaz Villamor 

• Rocío Novo Lourés (dende xullo ata 
decembro) 

 
 
 

TRABALLADORA 
SOCIAL 

 
• Lucía Machado Sanmartín 

PSICÓLOGOS/AS 
•  Ana Mª García Gómez 
•  Luis Eduardo Álvarez López 
•  Andrea Cupeiro Regueiro (dende xuño ata novembro) 

•  Jonathan Eiriz Loureiro (dende novembro) 

LOGOPEDA • Mª Cruz Crespo García 

INTEGRADORA 
SOCIAL 

• Carlota Pérez Pérez (dende decembro) 

PSICOPEDAGOGA • Mª Teresa López Prado 

A Asociación Raiolas-Lugo é membro de: 
 

 

 
Así mesmo, está inscrita no: 

 Rexistro Provincial de Asociacións (Xunta de Galicia): nº2000/002292. 

 Rexistro de Entidades Prestadoras de Servizos Sociais (Xunta de Galicia): nº E- 

5848. 

 Rexistro de Entidades de Acción Voluntaria de Galicia (Xunta de Galicia): nº FM 

505 A. 

 Rexistro de Asociacións do Concello de Lugo: nº 168. 

 Integrante do Consello Asesor de Pacientes da Consellería de Sanidade (Xunta de 

Galicia, 2011). 

 Rexistro de Centros Servizos e Establecementos Sanitarios desta Comunidade 

Autónoma (REXCE) co número C-27-001318. 

 
 

 
 

ÁREAS DE TRABALLO 

 
SERVIZO DE INTERVENCIÓN PSICOLÓXICA 

 
A abordaxe psicolóxica fundaméntase en tratamentos integradores, holísticos e 

baseados na evidencia científica. 

Nas primeiras sesións, lévase a cabo unha avaliación exhaustiva, tendo en conta o 

historial da persoa con TEA e/ou TCS, o seu desenvolvemento, os seus intereses e 

 
Raiolas foi declarada Asociación de Utilidade Pública pola 

Xunta de Galicia no ano 2011. 

reforzos. Unha vez realizada esa avaliación, deséñase unha estratexia de intervención 

individualizada que identifica as capacidades da persoa con TEA e/ou TCS e as áreas de 

necesidade para axudar a orientar o tratamento. 

O TEA ten características propias e definitorias que se manifestan de forma heteroxénea 

e formarán parte de toda a vida das persoas que teñen dita condición e das súas familias, 

é por iso que as estratexias de intervención vanse adaptando ás necesidades que 

conleva a idade da persoa (académicas, adolescencia, idade adulta…) e a súa familia, á 

vez que acompañándoos ao longo do ciclo vital. O obxectivo é, principalmente, axudar 

ás persoas con autismo e as súas familias a desenvolverse mellor no seu día a día e 

enfrontar aos distintos retos e obstáculos que poden atoparse neste longo camiño que 

empezaron a andar. 

Así mesmo, durante a intervención favorécese a coordinación e cooperación coas 

familias e cos centros educativos e/ou outros profesionais. 

Os nosos obxectivos van orientados a dar apoio ás familias, aos nenos, adolescentes e 

adultos con TEA/ TCS, e aos centros educativos e outras institucións ou profesionais 

relacionados coa contorna familiar, social e educativo da persoa. 
 

 

SERVIZO DE INTERVENCIÓN PSICOPEDAGÓXICA 

 
A intervención psicopedagóxica que se leva a cabo na Asociación Raiolas Lugo, baséase 

na persoa e axústase aos seus intereses e capacidades, fomentando o desenvolvemento 

de habilidades de condutas sociais, afectivas, comunicativas, cognitivas, de xogo, 

académicas e laborais. Tamén, o desenvolvemento das habilidades para a vida diaria, a 

autonomía e o lecer. 

Ademais de na persoa, céntrase na contorna, no medio social e afectivo onde se 

desenvolve e teno en conta como un elemento importante no proceso. A intervención 

inclúe o traballo en colaboración coa familia, o centro escolar e outros profesionais; 

dando información, orientación e asesoramento, ademais de pautas e materiais. 

As sesións de psicopedagoxía están dedicadas á mellora da calidade de vida das persoas 

con TEA/ TCS e as súas familias, favorecendo a máxima satisfacción e funcionalidade no 

ámbito socio-familiar e académico-laboral, mellorando as competencias persoais, 

sociais, afectivas, académicas e laborais. 

As sesións son individuais e/ou en grupo e trabállase segundo as necesidades concretas 

de cada caso. A intervención baséase na motivación, o reforzo positivo e a autoestima, 

seguindo os obxectivos, metodoloxía e enfoque de boas prácticas. 
 

SERVIZO DE INTERVENCIÓN LOGOPÉDICA 

 
O programa de atención de logopedia da Asociación Raiolas-Lugo é un programa dirixido 

a persoas con TEA ou TCS. Por iso, o obxectivo dende logopedia é promover a mellora 

na calidade de vida das persoas con TEA e/ou TCS e a das súas familias, avaliando a 

linguaxe e a comunicación, determinando os obxectivos de traballo en cada caso e 

establecendo actividades axustadas ás necesidades expostas. Todo iso a través dun 

“rexistro de intervención”, no que a logopeda establece os obxectivos de cada curso, 

elaborando estratexias de actuación para cada un deles e proporcionando materiais de 

traballo. 

De forma trimestral, realízase un seguimento dos obxectivos e ao rematar o curso, a súa 

avaliación final. A logopeda informa á familia dos obxectivos establecidos, así como da 

súa evolución durante o curso a través de reunións periódicas. Así mesmo, realiza 

reunións cos centros educativos e outros profesionais co fin de realizar un traballo 

multidisciplinar, efectivo e garantir desta forma, a xeneralización dos contidos 

 

 

SERVIZO DE INTERVENCIÓN DE TERAPIA OCUPACIONAL 

 
As persoas con TEA e/ou TCS presentan dificultades nas áreas do desempeño 

ocupacional, dende as actividades básicas da vida diaria ata outras como ocio e 

participación social. Polo iso, é necesario levar a cabo intervencións baseadas na persoa, 

no seu entorno e nas ocupacións para adecuar o desenvolvemento competente das 

devanditas áreas, axustado a cada etapa vital, xa que, estas dificultades continúan 

manifestándose durante a adolescencia e a vida adulta. Estas intervencións débense 

centrar na familia; mediante o asesoramento, o apoio e a formación, achegando 

solucións ou alternativas ás dificultades que presentan no desempeño da súa vida diaria. 

Neste sentido, e tendo en consideración, que a terapia ocupacional é unha profesión 

que se ocupa da promoción da saúde e o benestar a través da ocupación, o seu principal 

obxectivo de intervención en persoas con TEA sería o de axudarlles a explorar, aprender 

e dominar as destrezas adecuadas á súa idade para lograr un funcionamento que se 

adapte ás distintas ocupacións, é dicir, as actividades da vida diaria, tanto básicas como 

instrumentais, de lecer e xogo, e de participación social. 

De igual modo, debe atender ás necesidades que as familias expoñan mediante o 

asesoramento e apoio ante as dificultades que presentan os seus familiares con TEA. 

Polo tanto, a terapia ocupacional é un servizo primordial e moi necesario para as familias 

e as persoas con TEA para paliar as limitacións funcionais e promover a adquisición 

dunha maior autonomía persoal e social, en tódolos contextos, favorecer un 

desenvolvemento integral, e, en definitiva, para mellorar a súa calidade de vida. 
 

 

SERVIZO DE TRABALLO SOCIAL 

 
A Asociación Raiolas conta co servizo de Traballo Social para familias e persoas con TEA 

e/ou TCS da nosa entidade. As intervencións están centradas na familia e desenvolvidas 

na contorna directa das persoas con TEA mediante o asesoramento, o apoio e a 

formación, achegando solucións ás dificultades que presentan a persoas con TEA no 

desempeño da súa vida diaria. 

Neste sentido, e tendo en consideración, que o traballo social é unha profesión baseada 

na práctica e unha disciplina académica que promove o cambio e o desenvolvemento 

social, a cohesión social e o fortalecemento da liberación das persoas. Os principios de 

xustiza social, os dereitos humanos, a responsabilidade colectiva e o respecto a 

diversidade son fundamentais para o traballo social. 

Respaldado polas teorías do traballo social, as ciencias sociais, as humanidades e os 

consentimentos indíxenas, o traballo social involucra as persoas e as estruturas para 

facer fronte os desafíos da vida e aumentalo benestar. 

O traballo social na Asociación Raiolas- Lugo encárgase do apoio á función terapéutica. 

A súa función está dirixida á mellora e axuda integral das circunstancias sociais, 

familiares e económicas do/a usuario/a e a prestar atención global á familia. As súas 

funcións son as seguintes: 

- Orientación, apoio e asesoramento a usuarios/as e as súas familias. 

- Valorar, analizar e realizar seguimentos da problemática individual ou grupal. 

- Información sobre prestacións, acceso e uso dos recursos sociosanitarios 

existentes e xestión destes, cando proceda. 

- Apoiar e/ou realizar aquelas xestións burocráticas e de administración que sexan 

precisas para a boa marcha da asociación. 

- Coordinación co resto de profesionais en detección de usuarios/as en situación 

de especial vulnerabilidade social e/ou risco de exclusión social. 

- Potenciación dos recursos persoais do/a usuario/a e o seu entorno fomentando 

a auto- responsabilidade. 

- Intentar minimizar o impacto que o diagnóstico de TEA/TCS causa no/a propio/a 

usuario/a e no seu entorno familiar e social máis próximo. 

 

Este programa proporciona apoio e asesoramento aos/ás usuarios/as (78 en total) e as 

súas familias (151 familiares directos), de xeito personalizado, de acordo ás súas 

necesidades persoais. 

SERVIZO DE INTEGRACIÓN SOCIAL 

A Asociación Raiolas conta tamén co servizo de Integración Social, moi importante hoxe 

en día debido á cantidade de persoas en risco de exclusión social. A función da 

integradora é promover a igualdade de oportunidades para todas as persoas e 

colectivos. Encárgase de identificar o problema que fai que una persoa se atope en risco 

de exclusión social, para poder facilitarlle una adaptación a esta. Os ámbitos de traballo 

poden ser laboral, social, emocional, etc. 

A función da integradora no centro é a de tratar que os usuarios/as adquiran as 

habilidades sociais, para que una vez conseguidas, dispoñan dunha vida social plena e 

satisfactoria. 

O itinerario de actividades programado terá un pleno desenvolvemento no ano 2024, 

realizando saídas e sesións para traballar no contexto da socialización. O obxectivo 

deste servizo é que aspersoas con TEA dispoñan dunha vida social igual que calqueira 

persoa. É moi importante aprender a convivir co resto de persoas e todas esas 

habilidades se traballan a través da integración social. 
 

 

ACTUACIÓN EN EDUCACIÓN 

 
Dende o ámbito educativo trabállase con este colectivo con TEA e/ou TCS co fin de 

adquirir tódalas habilidades necesarias para o desenvolvemento persoal, social e 

laboral, é dicir que reciban unha educación plena e integral. Na Asociación Raiolas 

centrámonos nas necesidades de cada usuario para traballar aqueles aspectos onde 

necesitan maior axuda sendo sempre a educación integral o obxectivo final. 

O 2 de setembro de 2016 Román Rodríguez González, conselleiro de Cultura, Educación 

e Ordenación Universitaria da Xunta de Galicia e Inés Flores Lozano, presidenta da 

Asociación Raiolas Lugo firmaron un convenio de cooperación educativa. Dito convenio 

ten por obxectivo establecer as condicións da colaboración entre a Consellería de 

Cultura, Educación e Ordenación Universitaria e a Asociación Raiolas nas accións e 

actividades dirixidas á mellora da atención educativa do alumnado con TEA. Dende 

entón, o devandito convenio séguese a renovar anualmente a fin de garantir dita 

melloría durante todo o ciclo escolar. 

Durante o 2023 mantivéronse diferentes reunións de coordinación con diferentes 

centros educativos da provincia de Lugo, e ademáis, o 24 de maio visitamos o CEIP de 

Cervo para impartir unha charla de sensibilización para familias coas que poidemos 

compartir moita información. 

Ademáis, acudimos anualmente ás comisións de seguimento, datadas por parte do 

convenio regulador. 

 

GRUPO DE APOIO SOCIAL A ADOLESCENTES 

 
A adolescencia é un período no que as relación cos compañeiros/as gañan importancia, 

intensidade e estabilidade, de tal forma que no grupo de iguais constitúen o contexto 

de socialización preferente, e unha importante fonte de apoio. 

Os adolescentes con TEA, igual que os que non teñen TEA, buscan ter amigos e participar 

na sociedade. Sen embargo, os problemas de comunicación e interacción social ás veces 

dificultan a participación na comunidade e a formación de amizades. Os estudos e 

investigacións sobre a participación social das persoas con autismo puxeron en 

evidencia que na etapa de educación secundaria, e na adolescencia, moitas veces se 

reducen as actividades sociais dunha forma moi extrema para as persoas con TEA. 

Os rapaces/as con TEA a miúdo perden oportunidades de participar en actividades 

comunitarias, actividade física organizada, interaccións informais con outros rapaces/as, 

visitas ou viaxes nocturnos e clases de baile (Egilson et al., 2017; May et al., 2019). 

Ante as dificultades que presentan as persoas con TEA a nivel comunicativo, de 

interacción social, así como no acceso e nas condicións da súa integración na sociedade, 

O Grupo de Apoio Social de Adolescentes busca mellorar as oportunidades dos 

adolescentes con TEA de inserirse na sociedade. O grupo ofrece unha oportunidade para 

que os adolescentes con TEA pertenzan a un grupo de iguais estable, co que manter un 

contacto regular no tempo e no que poder desenvolver habilidades sociais coa persoa, 

así como darlles un sentimento de pertenza. De igual modo, axuda a mellorar a 

participación na contorna e o seu benestar, facer amigos e desenvolver pasatempos e 

intereses comúns. 

Entre os obxectivos do Grupo de Apoio Social de Adolescentes encóntranse: 

 
- Adquirir e fortalecer as súas habilidades sociais e comunicativas. 

- Ampliar os seus intereses. 

- Participar nas actividades propias do grupo de iguais da súa idade. 

- Traballar en grupo coa cooperación e asociación fomentadas. 

- Brindar múltiples e variadas oportunidades de aprendizaxe. 

- Fomentar a autoconciencia, o autoconcepto e a autoestima. 

- Brindar oportunidades para que as habilidades se usen fora do centro. 

- Establecer relacións de amizade e aprender a mantelas no tempo. 

- Estimular a comprensión e a xestión adecuada de emocións propias e alleas. 

- Superar os sentimentos de incomprensión e soidade. 

- Potenciar o desempeño das actividades da vida diaria. 

- Facilitar a súa adaptación en tódalas contornas sociais. 

- Adquirir autonomía para a xestión do propio tempo de lecer. 

- O desempeño na autonomía en actividades da vida diaria. 

GRUPO DE APOIO SOCIAL A ADULTOS 

 
A vida adulta expón retos significativos para calqueira persoa. En xeral, implica novas 

vivencias no ámbito formativo, laboral ou persoal, e tamén intereses que ata o momento 

a persoa pode non experimentar, como a vida independente, o desenvolvemento 

profesional ou o establecemento de relacións interpersoais significativas. As esixencias 

e demandas da contorna tamén se fan máis intensas e complexas, facendo 

especialmente importante que a persoa dispoña de adecuadas competencias sociais e 

adaptables, que lle permitan afrontar con éxito estas situacións e conseguir as metas 

vitais que se expoñan. Neste sentido, as persoas adultas con TEA e/ou TCS atópanse con 

dificultades para a integración social e poder dar resposta ás demandas crecentes da 

contorna, xa que as súas barreiras na área da comunicación e interacción social 

dificultan unha adaptación adecuada. Por iso é necesario que exista este grupo, xa que 

ofrece apoios especializados para superar as devanditas barreiras. A través do grupo de 

apoio social promóvense as habilidades necesarias para o manexo da vida diaria, e 

facilítanse espazos seguros de interacción nos que os participantes poden compartir as 

súas preocupacións e intereses, e xerar relacións de apoio mutuo. 

O programa desénvolvese sempre que hai usuarios/as que cumpran cos criterios de 

idade. As intervencións realízanse en grupo, unha vez á semana cunha hora e media de 

duración combinando algunha sesión individual de apoio aos participantes sempre que 

as circunstancias así o requiriran. 

A metodoloxía empregada varía en función das necesidades do grupo e o obxectivo ao 

que estea enfocada a sesión en concreto. Utilízanse tanto Técnicas de Modificación de 

Conduta, como son o modelado, role playing, autoinstrucións, paradas de pensamento 

etc. como outras técnicas máis centradas na parte cognitiva e emocional, como é a 

reestruturación cognitiva, encamiñada a cambiar esquemas mentais erróneos que xeran 

malestar psicoemocional e baixa autoestima. Ademais trabállase sempre desde o punto 

de vista máis experimental e práctico posible, é por iso que se inclúen como actividades 

habituais as saídas en grupo e outras prácticas fóra do centro como ceas ou cafés 

destinadas a fortalecer o vínculo entre os membros e outros obxectivos sociais. Todo iso 

encadrado na metodoloxía xeral e os principios de intervención que establece a 

Asociación e anteriormente explicados. 

PROGRAMAS 

 
SERVIZO DE INFORMACIÓN E ASESORAMENTO   

 
A Asociación Raiolas Lugo dispón de un servizo gratuíto de información e asesoramento 

para familias, profesionais, persoas con TEA e/ou TCS para dar resposta ás necesidades 

de atención, información e asesoramento dos recursos existentes na nosa comarca para 

persoas con TEA e/ou TCS e ás súas familias. A atención é individualizada, axustándose 

no posible ás necesidades da persoas que o requiren. 

Dende que se iniciou este servizo as demandas fóronse incrementando de xeito notable 

e neste 2023 houbo un total de 107, a través das diferentes vías de comunicación. 

De maneira desglosada e clasificándoas polo motivo, atopamos as seguintes: 

 
- Servizo de avaliación e diagnóstico: 39 

- Información sobre intervención: 25 

- Información xeral sen diagnóstico de TEA: 15 

- Información xeral con diagnóstico de TEA: 11 

- Consultas referentes ao Centro de Día: 10 

- Outros profesionais: 7 
 

DEMANDAS ASOCIACIÓN RAIOLAS LUGO 2023 

Avaliación e diagnóstico Información sobre intervención 

Información xeral sen diagnóstico Información xeral con diagnóstico 

Centro de Día Profesionais 

SERVIZO DE AVALIACIÓN E DIAGNÓSTICO   

 
O servizo de Avaliación e Diagnóstico da Asociación Raiolas Lugo baséase nos criterios 

 
recoñecidos pola comunidade científica internacional (CIE-11, DSM-V) e está liderado 

por un equipo de profesionais sanitarios acreditados no manexo das probas específicas 

para a detección do autismo (ADOS-2, ADI-R). 

O servizo conta co rexistro sanitario da Xunta de Galicia nº C-27-001318. 

 
O servizo está dirixido a tódalas persoas con sospeitas de TEA ou xa diagnosticadas con 

este trastorno e ten por obxectivos: 

- Determinar a existencia ou non de TEA. 

- Realizar unha valoración da situación actual da persoa con TEA. 

- Aclarar dúbidas e minimizar a confusión para a familia ou persoa con TEA. 

- Formular propostas de atención adecuada ás necesidades da persoa con TEA. 

- Ofrecer recomendacións sobre as necesidades de apoio e o plan de intervención 

da persoa. 
 

 

TELEINTERVENCIÓN “CONECTEADOS”   

 
Na actualidade, xorden demandas no eido natural, dentro da rutina diaria que poden 

ser atendidas grazas a un modelo de tele-intervención que se comezou a implantar 

durante o estado de alarma pola situación sanitaria debido á COVID-19: este tipo de 

intervención posibilita atender dificultades, interaccións ou accións de aprendizaxe 

dentro das actividades diarias das persoas con TEA/TCS e as súas familias. A tele- 

intervención é un servizo integral e coordinado que a Asociación puxo en valor durante 

o período de confinamento con excelentes resultados e que se continúa a desenvolver 

naquelas situacións que sexan indicadas dado que proporciona interaccións 

significativas a través da oferta de servizos por medio do uso da tecnoloxía e internet. 
 

 

PROGRAMA DE ATENCIÓN TEMPERÁ E SOCIOSANITARIA A PERSOAS CON TEA   

 
Este programa está subvencionado pola Consellería de Política Social da Xunta de Galicia 

con cargo á asignación tributaria do 0,7% do imposto sobre a renda das persoas físicas. 

Co desenvolvemento deste programa, promóvese a atención temperá e o apoio 

sociosanitario de nenos e nenas con TEA e das súas familias. A través das seguintes liñas 

de traballo: 

- 1º Acollida das familias: informamos ás familias sobre o funcionamento da Asociación 

e dos diferentes servizos. 

- 2º Valoración: entrevistamos ás familias, valoramos os informes aportados (socio- 

sanitarios e educativos) e ao neno/a. Se o resultado da valoración se encadra nunha 

sospeita de TEA ou un xa conta cun diagnóstico de TEA acórdase a incorporación ao 

Servizo de Atención Temperá. 

- 3º Elaboración do plan de intervención: elaboramos un plan de apoios individuais nos 

que establecemos os tipos de apoios e a intensidade dos mesmos (número de sesións e 

de horas semanais/mensuais), segundo as necesidades e características dos nenos e 

nenas. 

- 4º Intervención: implica a execución do PIA co neno/a e a familia xunto coa 

coordinación con outros servizos implicados (socio-sanitarios, educativos e 

psicopedagóxicos) na intervención. A coordinación establécese a través dos cadernos 

de comunicación, titorías, reunións de coordinación e reunións internas dos membros 

do equipo de intervención. 

- 5º Avaliación e seguimento: avaliamos e facemos un seguimento continuo do PIA, do 

grao de alcance dos obxectivos acordados inicialmente por si é preciso redefinilos e/ou 

programar uns novos. Unha vez ao ano realizamos unha avaliación final que entregamos 

ás familias, onde recollemos todasas áreas do desenvolvemento traballadas, os 

obxectivos acadados e os obxectivos que continúan en proceso. 

As actividades e intervencións que desenvolvemos neste programa contemplan a 

globalidade da persoa con TEA, a familia como apoio natural principal e o apoio dun 

equipo interdisciplinar de profesionais formados e con experiencia no apoio a persoas 

con TEA e/ou TCS. 

O programa promove e facilita o acceso e aproveitamento dos recursos sociais, 

comunitarios e da contorna; a promoción de hábitos de vida saudables, de condutas de 

autocoidado e de prevención de riscos. Todo iso encamiñado a fortalecer a calidade de 

vida, o desenvolvemento da autonomía e da propia seguridade das persoas con TEA 

e/ou TCS. 
 



MEMORIAL ANUAL 2023 

21 

 

 

PROGRAMA DE APOIO INTEGRAL A FAMILIAS DE PERSOAS CON TEA EN SITUACIÓN 

ESPECIAL DE VULNERABILIDADE   

 

Este programa está subvencionado pola Consellería de Política Social da Xunta de Galicia 

con cargo á asignación tributaria do 0,7% do imposto sobre a renda das persoas físicas 

e a súa finalidade e proporcionar apoio ás familias de persoas con TEA en situación de 

especial vulnerabilidade desde un “enfoque centrado na familia e na persoa”, 

metodoloxía de traballo que implica ás familias e ás persoas con discapacidade no 

deseño e execución dos apoios que precisan. 

O programa lévase a cabo establecendo dúas perspectivas na atención ás familias e ás 

súas necesidades: a familia como axente indirecto e a familia como axente directo da 

intervención. Este modelo susténtase en numerosos estudos como os levados a cabo 

por Bronfembrenner, 79; Rodrigo Palacios, 98: Freixa, 93; Carter, 89; Martínez, 94; 

Vermeulen, 98, Belinchón Cols, 01, Rodríguez, 04; Folkman, 84; McCubbin McCubbin, 

89; AETAPI, 01 e 04; así como na nosa experiencia de 21 anos no traballo con persoas 

con TEA e as súas familias. 

O programa dá resposta ás principais necesidades das familias e das persoas con TEA en 

situación de especial vulnerabilidade a través das seguintes actividades: 

- Información, orientación e asesoramento familiar a través dos profesionais vinculados 

a este programa. 

- Apoio emocional e axuda mutua: Neste apartado desenvólvense actividades que se 

centran no apoio grupal entre iguais coa axuda dun profesional ou facilitador que 

dinamiza as sesións de traballo (Grupos de apoio de nais e pais, obradoiros de irmáns, 

grupo de apoio adultos). 

- Dinamización familiar: As actividades neste ámbito son para promover o 

coñecemento, a participación e a implicación das familias na entidade, co fin de que se 

sintan parte da asociación e de que poidan crear lazos de solidariedade entre elas. 

Encontros de Familias. Charlas e Grupos. 

- Conciliación familiar: Actividades dirixidas a facilitar a conciliación da vida persoal, 

familiar e laboral. Ofrecemos apoio temporal á familia no coidado da persoa con TEA, 

dando a oportunidade de desenvolver unha vida familiar e social satisfactoria. 

- Actividades de apoio ao programa: Difusión de programas, coordinación e avaliación 

de resultados e impacto do programa, e formación e apoio ao voluntariado colaborador. 

 

 

PROGRAMA DE ATENCIÓN TERAPÉUTICA A PERSOAS CON TEA E/OU TCS E AS SÚAS 

FAMILIAS NO MEDIO RURAL   

 

Este programa está subvencionado por a Consellería de Política Social da Xunta de 

Galicia con cargo á asignación tributaria do 0,7% do imposto sobre a renda das persoas 

físicas e a súa finalidade e achegar á poboación do eido rural a atención precisa, dende 

un enfoque integral, a fin de conseguir rachar coas limitacións coas que se atopan as 

persoas con TEA e/ou TCS e as súas familias que viven nas zonas rurais da provincia. 

Neste senso, achégase á zona rural, mediante o desprazamento de persoal técnico da 

Asociación unha vez á semana, un apoio a nivel psicosocial da man de persoal 

especializado, co que se pretende dar resposta ás necesidades de tipo terapéutico 

(psicoloxía, logopedia e/ou pedagoxía), que podan presentar as persoas con TEA e/ou 

TCS, así como dar cobertura ás necesidades no marco social mediante a achega da 

información e o dispenso de apoio para o acceso aos recursos existentes ás familias. 

No ano 2023 este programa desenvolveuse no concello de Vilalba con atención ás 

familias residentes neste municipio e a súa contorna. 

PROGRAMA DE INTERVENCIÓN EN CONTEXTOS NATURAIS   

 
Co programa de Apoio en Contextos Naturais coa colaboración da Deputación Provincial 

de Lugo, Raiolas presta un servizo de apoio ás persoas con TEA e as súas familias en 

contextos naturais ou naqueles lugares que se acorde. O obxectivo é proporcionarlles 

un servizo de apoio ou guía para que os usuarios e usuarias desenvolvan ao máximo as 

súas capacidades, facilitando a comunicación ou a comprensión das súas necesidades 

por parte das familias. Trátase de mellorar a calidade de vida, favorecendo a creación e 

o mantemento dun clima familiar equilibrado, que potencie as relacións positivas e de 

desenvolvemento para todos os membros da unidade familiar. 

 

 

PROGRAMA ESCOLA DE FAMILIAS   

 
O programa Escola de Familias, desenvolvido en colaboración co Concello de Lugo ten 

como obxectivo de empoderar a pais e nais con fillos/as co Trastorno do Espectro do 

Autismo (TEA) así como aos seus coidadores. Para eso ofértanse diferentes accións 

formativas e actividades que lles permiten alcanzar a preparación necesaria para 

desenvolver da mellor maneira posible o seu labor de pais e nais, aproveitando a 

experiencia e o coñecemento das diversas institucións que participan impartindo 

diferentes formacións. Trátase de mellorar as súas prácticas diarias e facilitar 

ferramentas que contribúan a adquirir novas habilidades que melloren a calidade de 

vida do sistema familiar, escolar e social en xeral. 

Este ano 2023 as accións formativas realizáronse tanto en modalidade online como 

presencial. 

No tocante ás actividades desenvolvidas, este ano impartíronse cinco accións 

formativas. No seguinte cadro detállanse a data de celebración, a temática tratada e o 

profesional que a impartiu. 

PROGRAMA PAI A PAI   

 
O programa Pai a Pai é un espazo creado por pais para pais. Consiste no encontro entre 

pais de persoas con TEA que xa recibiron o diagnóstico do seu fillo/a fai tempo, e outros 

pais que acaban de recibilo. O obxectivo fundamental é que os pais experimentados 

brinden a súa experiencia e os seus coñecementos aos novos, e establezan con eles unha 

relación de axuda e apoio emocional. Así pois, os pais e nais que levan xa un tempo 

percorrendo ese camiño ofrecen a súa axuda cando se precise información, pautas, 

consellos... 

 

 

“LUGO FALA”   

 
“LUGO FALA” é unha iniciativa que xorde dende a Asociación Raiolas e consiste en 

sinalizar mediante pictogramas os lugares máis frecuentados da nosa cidade (extensible 

á provincia), coa finalidade de que Lugo se converta nun entorno máis accesible 

contribuíndo así a mellorar a calidade de vida das persoas con TEA. 

Todo isto foi posible grazas á colaboración da Deputación Provincial de Lugo e do Portal 

Aragonés de Comunicación Aumentativa e Alternativa (ARASAAC). No local da 

asociación dispuxéronse de pictogramas para todos os interesados. 

Raiolas Lugo presentou a práctica “Lugo Fala no II Encontro de Prácticas Admirables de 

Plena Inclusión celebrado en Zaragoza os días 26 e 27 de setembro de 2019. En xaneiro 

de 2020 Plena Inclusión outorgou a asociación un certificado de “Boa Práctica” por dita 

iniciativa. Antes, no ano 2018, recibiu especial atención por parte da Comisión 

Europea.   

PROGRAMA DE VOLUNTARIADO   

 
A colaboración altruísta do voluntariado é un piar fundamental para o funcionamento 

da entidade. A súa participación nos proxectos que se desenvolven no seo da Asociación, 

supón un valor e un acicate chave que permite achegar á sociedade o coñecemento das 

persoas con TEA e TCS, á súa vez, que axuda a conseguir os obxectivos perseguidos pola 

Asociación, posto que os voluntarios e voluntarias participan como referentes, guías e 

mediadores de acceso dos colectivos aos recursos comunitarios. 

As persoas voluntarias son unha peza fundamental para mellorar as relacións das 

persoas con TEA e crear apoios naturais. A Asociación Raiolas Lugo mediante o Programa 

de Voluntariado posibilita o contacto entre as persoas que queren realizar unha acción 

voluntaria e a unha persoa con TEA coa intención de que na relación de apoio compartan 

inquietudes e intereses comúns e manteñan unha relación persoal enriquecedora. 

Mediante este Servizo, a Asociación Raiolas Lugo aposta polo voluntariado, polas 

relacións de igualdade para as persoas con TEA e pola creación dunha sociedade máis 

inclusiva e igualitaria. 

Neste 2023, as persoas voluntarias participaron en diferentes actividades grupais, 

proporcionando apoio ás persoas con TEA e/ou TCS da Asociación na realización do 

obradoiro de cociña, no obradoiro de habilidades domésticas, nas actividades de ocio e 

no grupo de apoio social de adolescentes. Do mesmo xeito, o 23 de agosto, os novos 

voluntarios da entidade recibiron unha formación especializada sobre a entidade e a 

labor do voluntariado con persoas con TEA/TCS. 

A Asociación Raiolas Lugo ten subscrito un Convenio de Colaboración co Servizo de 

Participación e Integración Universitaria (SEPIU) do Campus de Lugo da Universidade de 

Santiago de Compostela (USC). Grazas a esta colaboración foi posible desenvolver por 

segundo ano consecutivo un proxecto interdisciplinar de participación social vencellada 

a dúas materias (Socioloxía da Educación e Didáctica e Tarefas Docentes), pertencentes 

ao Grado de Mestre/a de Educación Primaria e Dobre Grao en Mestre/a de Educación 

Infantil e Primaria. Esta actividade desenvolveuse entre os meses de setembro e 

decembro do 2023 e contou coa participación de dúas estudantes. 
 

OBRADOIROS 

OBRADOIRO DE COCIÑA 

 
O obradoiro de cociña é un taller no que se trata de promover a autonomía persoal das 

persoas usuarias da Asociación que participan no mesmo. Co seu desenvolvemento 

preténdese promover a mellora e a consolidación das capacidades e habilidades 

precisas para que os participantes se desenvolvan con éxito nas diversas tarefas que se 

realizan e se apliquen ao seu propio contexto natural ou o que é o mesmo, na súa casa. 

O obradoiro desenvólvese polo Terapeuta Ocupacional e realízase cun grupo de usuarios 

con TEA que traballan a preparación de pratos e menús sinxelos, os hábitos de hixiene, 

a alimentación, o aumento da linguaxe oral e da comunicación e o traballo en equipo. 

OBRADOIRO DE HABILIDADES DOMÉSTICAS 

 
As persoas con TEA presentan dificultades na adaptación funcional ao longo de todo o 

desenvolvemento, e de forma máis acusada, na idade adulta. Este aspecto, supón unha 

gran limitación para lograr interactuar e desenvolverse na súa contorna máis próxima e 

na comunidade da forma máis autónoma posible. É por iso que se fai necesario levar a 

cabo intervencións psicoeducativas e terapéuticas temperás, e en conxunto coa familia, 

que estean adaptadas a cada idade e características persoais. Estas intervencións deben 

estimular a adquisición de aprendizaxes que resulten significativos e relevantes para a 

súa vida, favorecendo que estes, xeneralícense a todos os contextos nos que a persoa 

con TEA de desenvolve. Trátase de promover, de maneira efectiva, a súa autonomía 

persoal e a súa inclusión social. 

Tomando como referencia o sinalado en liñas anteriores, a Asociación Raiolas 

desenvolve un obradoiro de habilidades domésticas que posibilite desenvolver, 

reaprender, manter, compensar e/ou substituír destrezas e/ou habilidades, a un nivel 

suficiente de competencia e funcionalidade. Este obradoiro pretende facilitar que as 

persoas con TEA logren a máxima autonomía nas actividades cotiás do fogar. Esta 

autonomía, permitiralles poder desenvolverse na súa comunidade e contorna máis 

próxima da forma máis autónoma posible, ademais de prepararlles para a 

autodeterminación nun futuro, logrando así unha mellor calidade de vida. 

O obradoiro de Habilidades Domésticas é impartido polo Terapeuta Ocupacional. 

OBRADOIRO DE OCIO INCLUSIVO 

 
A participación en actividades e contextos sociais é fundamental para o 

desenvolvemento social e persoal. Estar involucrado en actividades formais e informais 

con outras persoas brinda oportunidades para participar, desenvolver habilidades e 

facer novas amizades. 

As persoas con TEA teñen poucas posibilidades de acceder a contornas comunitarias e 

participar en actividades sociais, o que as pon en risco de exclusión social. Entre algúns 

dos aspectos que supoñen unha barreira para o acceso e participación das persoas con 

TEA nas actividades sociais e comunitarias encóntranse a existencia dunha escasa oferta 

de lecer inclusivo no que poder participar, así como dificultades propias para a 

autodeterminación na elección de actividades e no eido social que se traducen en 

escasas relacións de amizade e no emprego do tempo de lecer en actividades solitarias 

e pasivas nas súas casas. Polo tanto, é necesario levar a cabo actividades que promovan 

que as persoas con TEA utilicen os servizos e os recursos que se presentan na súa 

comunidade, para así, potenciar o seu desenvolvemento persoal e a súa integración 

sociocultural. Asemade, tratase de poñer a atención nas capacidades e fortalezas das 

persoas con TEA por encima das dificultades. As persoas con TEA teñen fortalezas únicas 

e poden realizar achegas valiosas á sociedade cando se inclúen nelas como 

protagonistas da vida cotiá e cidadáns de pleno dereito. Tomando como referencia o 

sinalado en liñas anteriores, o obradoiro de ocio inclusivo pretende brindar ás persoas 

con TEA unhas maiores oportunidades de participación social e de mellora das 

capacidades sociais, da autonomía e da autoestima e favorecer a súa inclusión efectiva 

en actividades normalizadas de lecer. 

A realización das diferentes actividades que conforman este obradoiro, posibilitará que 

as persoas con TEA poñan en práctica capacidades aprendidas e adquiriran habilidades 

nun contexto natural. Todo isto favorecerá o establecemento e a melloría das relacións 

e habilidades sociais, da autoestima, da autonomía, a autoxestión, o sentimento de 

pertenza a un grupo o que lles permitirá ter unha vida plena e igualitaria. 

Este obradoiro é levado a cabo polo Terapeuta Ocupacional e desenvólvese en dous 

grupos. A pertenza a cada grupo establécese en base ás idades e criterios dos/as 

profesionais. 

 

ACTOS BENÉFICOS 

TORNEO DE GOLF 

 
O 10 de setembro de 2023, a Asociación Raiolas celebrou unha nova edición do Torneo 

Benéfico Raiolas Lugo no Club de Golf da cidade. 

Todos os participantes recibiron como agasallo unha camiseta e unha bolsa doadas por 

Élide e Grupo Renault (Caetano Fórmula). 

Ao finalizar o campionato tivo lugar un sorteo de agasallos entre tódalas persoas que 

mercaron as rifas. 

Estes agasallos foron doados por diferentes establecementos da cidade de Lugo: Club 

de Golf de Lugo, Caetano Fórmula Galicia, Deportes Elide, Academia Maestría, Xoeiería 

Calvo, Xoiería Modesto, Federópticos, Adrián Salgado Óptica e Audición, Libraría 

Aguirre, Papelería Troll, Restaurante España, A Terraza do Méndez, Gadis, Cafés 

Candelas, Hope Café Brunch, Libraría Biblos, CD Lugo, Código Denim e Torre de Núñez. 

Asociación Raiolas agradece a todas as empresas a súa colaboración que fai posible que 

cada ano podamos celebrar o noso Torneo Benéfico de Golf. Así como a todas as familias 

implicadas no proceso e a todos os participantes e espectadores. 

VENDA DE PARTICIPACIÓNS BENÉFICAS DE NADAL 

 
Un ano máis, e coincidindo cos meses previos á época de Nadal, dende a Asociación 

Raiolas Lugo, puxéronse á venda participacións da Lotaría de Nadal para o sorteo que se 

celebra cada ano o 22 de decembro. Con isto, preténdese recadar fondos para a 

entidade á par que aqueles que deciden facer unha achega a través desta vía, participa 

cunha porcentaxe da cantidade no sorteo. 
 

 

MERCADILLO SOLIDARIO “DIVERSIARTE” 

 
Coma nas anteriores edicións, a Asociación Raiolas estivo presente no Mercadillo 

Solidario Diversiarte, situado na Praza Horta do Seminario dende o mércores 13 ata o 

venres 15 de decembro. 

Este ano, coma nos anteriores, os productos á venta elaboráronse por parte dos 

usuarios/as da Asociación e de igual forma, foron eles partícipes da vixianza do stan e 

do proceso de compra e venta. 

ACTOS CONMEMORATIVOS 

DÍA INTERNACIONAL DO SÍNDROME DE ASPERGER 

O 18 de febreiro conmemorouse o “Día Internacional do Síndrome de Asperger”. A 

campaña deste ano baseouse en visibilizar os dereitos das persoas con Asperger baixo 

o lema “Haz espacio a las personas con Síndrome de Asperger”. Trátase de reivindicar o 

empoderamento e a participación na sociedade das persoas con Síndrome de Asperger. 

Nesta liña, dende a Asociación Raiolas sumámonos á campaña levando a cabo una 

xornada técnica ou dinámica grupal cos rapaces/as con dito síndrome sobre a 

capacidade de autodeterminación. 

DÍA MUNDIAL DA CONCIENCIACIÓN SOBRE O AUTISMO 

O día 2 de abril conmemoramos o “Día Mundial da Concienciación sobre o Autismo”. 

Sumámonos coma cada ano á campaña promovida por Autismo España co lema 

"Llamémoslo por su nombre" e a figura do Infinito coma símbolo de visibilización. 

Este ano 2023 púxose o foco en 3 aspectos principalmente: 

 

 A variabilidade que existe dentro do espectro do autismo. 

 A singularidade e especificidade do autismo, reclamando aceptación, tolerancia 

e respeto, alonxándonos dos mitos e estigmas que a día de hoxe seguen 

existindo. 

 O sentido de pertenza que reclama e reivindica boa parte do colectivo. 

 
Dende a Asociación Raiolas realizáronse numerosas actividades en torno á celebración 

deste día tan especial para nós e para todas as persoas con TEA. 

DÍA INTERNACIONAL DO VOLUNTARIADO 

A Asociación Raiolas Lugo forma parte xunto con outras 16 entidades do eido social da 

Rede Lucense de Voluntariado. Tódalas entidades, que a conforman a rede, entre elas a 

nosa, teñen unha meta común: dar respostas ás necesidades de impulsar e promocionar 

o voluntariado organizado na cidade de Lugo. Así, durante este 2023 mantivéronse seis 

reunións de coordinación con outras entidades que conforman a Rede Lucense para 

desenvolver actos para o día 5 de decembro, Día Internacional do Voluntariado. 

Na Asociación Raiolas o voluntariado é un piar fundamental. Por iso, no Día Internacional 

do Voluntariado que se celebra o 5 de decembro, compartimos as experiencias de dous 

dos nosos voluntarios/as e aproveitamos para agradecer a todas persoas voluntarias 

que colaboran de forma altruísta connosco o seu compromiso e dedicación diaria. 
 

DÍA INTERNACIONAL DA ELIMINACIÓN DA VIOLENCIA CONTRA A MULLER 

Co motivo da conmemoración do 25N, Día Internacional da erradicación da violencia 

contra a muller, a Asociación Raiolas mostra a súa solidariedade na loita contra as 

violencias machistas. Por iso, tanto na sede de Raiolas como no Centro de Día para 

Persoas con Discapacidade Raiolas Lugo, leváronse a cabo actividades para sensibilizar, 

prever e coeducar aos rapaces/as na loita contra a violencia de xénero. 

DÍA INTERNACIONAL DAS PERSOAS CON DISCAPACIDADE 

A Asociación Raiolas Lugo acudiu á lectura do manifesto polo Día Internacional das 

Persoas con Discapacidade que se celebrou en Lugo o pasado venres día 1 de decembro. 

OUTRAS ACTIVIDADES 
 

EXPOSICIÓN “TRAZANDO SOLIDARIEDADE” 

Os usuarios da Asociación Raiolas participaron na exposición “Trazando Solidariedade” 

no Museo Provincial de Lugo deixando a súa pegada xunto con outras asociación. 

O martes 17 de xaneiro estivemos no Museo Provincial, onde deixamos as nosas 

pinceladas. O 2 de febreiro, tivo lugar o acto de clausura ao que tamén acudimos. 
 

 

ENTROIDO RAIOLAS 

A nosa festa de Entroido deste 2023 estivo cargada de diversión, moitos disfraces, xogos 

e doces típicos destas data. Desfrutamos dunha tarde diferente cos rapaces/as e irmáns. 

PROXECTO SOCIAL TOTAL 

A Asociación Raiolas participa no Proxecto Social Total 2023 organizado por Total Sport. 

Durante unha tarde, os usuarios da asociación participaron xunto ao Club Polideportivo 

Casás nunha actividade que consistiu na proxección dun video de concienciación sobre 

a reciclaxe e unha recollida de lixo na contorna do Río Miño. 

O día 9 de febreiro acudimos ao acto de presentación do "Proxecto Social Total 2023", 

ao que nos sumamos xunto con outras entidades da provincia e o 22 de setembro 

realizamos a actividade conxunta co Clube Deportivo Casás. 

PROXECTO PERSOAS 

A Fundación Breogán xunto coa Vicepresidencia da Deputación de Lugo presentaron o 

día 9 de febreiro o proxecto "PERSOAS", no que se promoverá e favorecerá o deporte 

inclusivo a través do baloncesto. A Asociación Raiolas será partícipe no proxecto da 

Fundación que consta de adestramentos de baloncesto no Pazo dos Deportes de Lugo 

para fomentar o deporte e a participación social dos rapaces/as. Os adestramentos 

lévanse a cabo os xoves pola tarde e con participantes de varias asociacións da cidade. 

Ao final da tempada, levouse a cabo un partido no descanso dun partido oficial do C.B. 

Breogán no que participaron os rapaces/as que semanalmente adestran no Proxecto 

Persoas. 

En setembro comezou una nova tempada e semanalmente asistimos ao adestramento. 

INVITACIÓN DE CINES YELMO AS TERMAS 

 
Neste ano 2023, asistimos varias veces aos cines Yelmo no C.C. As Termas, participando 

na iniciativa solidaria que o mesmo centro comercial promove “Vamos todos a Yelmo”. 

INVITACIÓN AOS PARTIDOS DO ARENAL EMEVÉ 

 
A Asociación Raiolas Lugo agradece ao Club Voleibol Emevé as súas invitacións para 

asistir a todos os partidos de Liga durante este ano, tanto do equipo feminino coma 

masculino. 

FESTAS DE ARDE LUCUS 

En xuño visitamos os diferentes campamentos romanos e/ou castrexos situados no 

Parque Rosalía de Castro, así coma outros lugares de interese no centro da cidade. 

ACTIVIDADE MEDIAMBIENTAL E PROXECTO CON ECOEMBES 

A Asociación Raiolas Lugo xunto con Ecoembes, impulsamos a educación ambiental 

entre os nosos usuarios/as a través dunha actividade realizada no centro na que se 

aprendeu sobre conciencia social e medioambiental. Tivo lugar o día 7 de xuño. Dende 

ese momento formamos parte da campaña “Reciclos”, unha iniciativa moi interesante 

para o medio ambiente. 

 

VISITA Á UNED 

O 19 de xullo asistimos a una fantástica xornada na UNED de Lugo. Recibimos moita 

información de interese e esperamos poder traballar en conxunto en futuras ocasións. 

Algúns rapaces/as asistiron á xornada e pudieron recibir asesoramento laboral e 

académico. 

ACTIVIDADES DE VERÁN 

Durante os meses de verán, os usuarios da Asociación Raiolas desfrutaron de diversas 

actividades. Algunhas delas foron: unha visita guiada pola cidade con Guido Guía, as 

diferentes visitas ao Bosque Máxico de Bonxe, a Lucus Aventure, a CultUrban, á UNED, 

á piscina, etc, desfrutando dos recursos que nos ofrece a nosa propia comunidade. 

VISITA GUIADA POLOS GRAFITIS LUCENSES CON GUIDO 

No verán, desfrutamos dunha maravillosa visita guiada polo arte urbán da nosa cidade. 

Dita visita, a mans de Guido Guía, foi una actividade familiar na que coñecemos un pouco 

máis sobre os mellores recunchos da nosa cidade, así coma todas as representacións 

artísticas da contorna. 
 



MEMORIAL ANUAL 2023 

44 

 

 

VISITA AO BOSQUE MÁXICO e EXPO CULT URBAN 

No verán, visitamos o Bosque Máxico de Bonxe en familia. Pasamos un rato agradable 

entre maxia e natureza. 

Tamén visitamos a exposición Cult Urban no Museo Mihl. Preciosa representación 

de arte ao aire libre. 

 
 

FESTAS DE SAN FROILÁN 

Durante as festas patronais da cidade, visitamos o recinto feiral coa finalidade de 

desfrutar todos xuntos das atraccións, ambiente e boa compañía. 

Outro ano máis a Asociación en colaboración co Concello de Lugo, puxemos á disposción 

de quen o precise cascos antiruido. Os cascos pódense atopar no posto de información 

turística da Praza Maior. Ademáis, o venres 6 de outubro implementáronse dúas horas 

sen ruído, dende as 17h ata as 19h. 

I ENCONTRO DE VOLUNTARIADO LUCENSE – 28 OUTUBRO 

Dende o Programa de Voluntariado de Fademga Plena Inclusión Galicia organízanse 

anualmente diferentes reunións cos responsables de voluntariado das entidades 

federadas, entre as que se atopa a nosa asociación. A finalidade e consolidar o equipo 

de responsables de voluntariado, intercambiar experiencias sobre o voluntariado de 

cara a adopción de boas prácticas na xestión do mesmo e realización de actividades 

conxuntas de voluntariado. Así, durante este ano, mantivéronse tres reunións e 

desenvolveuse o 28 de outubro o II Encontro de Voluntariado no que participaron tanto 

responsables de voluntariado como persoas voluntarias de diferentes entidades 

federadas., entre as que se atopaba a Asociación Raiolas. 

 

SAMAÍN RAIOLAS 

O día 31 de outubro celebramos a festa de Samaín, para poder desfutar de talleres de 

cabazas, xogos e unha merenda. 

SESIÓN DE “CINE NA RÚA” 

 
Participamos nunha sesión de cine no noso local onde se proxectou a película 

“Valentina”. Esta iniciativa é promovida pola Área de Cultura da Deputación de Lugo. 
 

FESTAS DE NADAL 

Na Asociación Raiolas vivimos de maneira diferente o Nadal e neste 2023, os mozos/as 

da Asociación fixeron moitos adornos conmemorando as datas especiais que son. 

Ademáis, durante as útimas semanas do ano realizáronse actividades especiais coa 

temática do Nadal sempre presente. 

CENTRO DE DÍA 

O Servizo de atención diúrna para persoas adultas con Trastornos do Espectro Autista é 

un servizo que xorde da necesidade de proporcionar unha atención específica ás persoas 

adultas con TEA e pretende fomentar todas as habilidades e competencias que permitan 

lograr a máxima autonomía posible, así como favorecer a inclusión social e laboral. 

Este recurso co que conta a Asociación, e que abriu as súas portas no mes de xuño deste 

ano, é un modelo de centro pequeno, deseñado para un máximo de 15 prazas das cales 

están ocupadas 4 de maneira privada, á espera de que se leve a cabo o concerto coa 

Consellería de Política Social e Xuventude da Xunta de Galicia; co obxectivo de ofrecer 

unha atención individualizada e especializada. As actividades principais centraranse no 

desenvolvemento de habilidades sociais e comunicación, no coidado persoal, no 

desenvolvemento da autodeterminación, en habilidades de saúde e seguridade, 

actividades ocupacionais e estimulación sensoriomotriz (relaxación, estimulación 

sensorial, mantemento físico, control postural…). 

Un dos aspectos fundamentais da existencia dun Centro de Día específico para persoas 

con TEA é o feito de poder combinar a formación ocupacional (área laboral) coa 

adquisición, potenciación e desenvolvemento de habilidades básicas de autonomía 

persoal, comunicación e interacción social. 

Desta maneira, o Centro de Día para Persoas con Discapacidade Raiolas Lugo é o 

primeiro da provincia lucense que acollerá a rapaces maiores de 16 anos con Trastorno 

do Espectro Autista e onde recibirán atención especializada. 

 

 

 
No 2023, recibimos a visita de Fabiola García, Conselleira de Política Social e Xuventude; 

acompañada por Javier Arias, delegado territorial da Xunta en Lugo; Fernando González 

Abeijón, Director Xeral de Maiores e Persoas con Discapacidade; Elena Candia, 

Vicepresidenta 1ª do Parlamento de Galicia e Candidata para a Alcaldía de Lugo e Javier 

Vázquez Nodal, Xefe Territorial de Política Social de Lugo. 

 

En xeral, o noso Centro de Día ten como obxectivo fomentar todas as habilidades e 

competencias das persoas con TEA que permitan lograr a máxima autonomía, así como 

favorecer a súa inclusión social e laboral. É un centro non residencial, diurno que 

pretende proporcionar unha atención terapéutica integral e especializada a aquelas 

persoas con un diagnóstico de TEA e /ou TCS. 

ÁREA ECONÓMICA 

FONTES DE FINANZAMENTO PÚBLICAS 

 Subvencións destinadas a realizar programas de interese xeral para fins de 

carácter social con cargo á asignación tributaria do 0,7% do imposto sobre a 

renda das persoas físicas. Xunta de Galicia (convocatoria de 2022 e execución en 

2023): 

- Liña III. Actuacións de promoción da autonomía persoal e apoio de persoas 

maiores ou con discapacidade: Programa de Atención Temperá e Socio- 

sanitaria a Persoas con TEA; Programa de Apoio Integral a Familias de Persoas 

con TEA en Situación de Especial Vulnerabilidade. 

- Liña I. Actuacións no eido da familia, infancia e dinamización demográfica: 

Programa de Atención Terapéutica a Persoas con TEA/TCS e as súas familias 

no Medio Rural. 

 Subvención nominativa EXCMA. DEPUTACIÓN PROVINCIAL DE LUGO. Programa 

“APOIO EN CONTEXTOS NATURAIS” (2023). 

 Subvención nominativa CONCELLO DE LUGO. Programa “ESCOLA DE FAMILIAS” 

(2023). 

 Programa de Cooperación da Xunta de Galicia para o servizo de Traballo Social 

para familias e persoas con TEA/TCS. 

 

FONTES DE FINANZAMENTO PRIVADAS 

 Fundación ONCE: adquisición de equipamento para optimización de recursos 

materiais do servizo de avaliación e diagnóstico. 

